
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ «ՀԱՅԱՍՏԱՆԻ ԿՈՒՅՐԵՐԻ ՄԻԱՎՈՐՈՒՄ» ՀԱՇՄԱՆԴԱՄՆԵՐԻ ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅԱՆ ԸՆԿԵՐՈՒԹՅՈՒՆՆԵՐԻՆ ՖԻՆԱՆՍԱԿԱՆ ՕԺԱՆԴԱԿՈՒԹՅՈՒՆ ՑՈՒՑԱԲԵՐԵԼՈՒ ՆՊԱՏԱԿՈՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
      «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և 23-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.

1. «Հայաստանի Հանրապետության 2017 թվականի պետական բյուջեի մասին» Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի Հայաստանի Հանրապետության 2017 թվականի պետական բյուջեի կատարումն ապահովող միջոցառումների մասին N 1313-Ն որոշման մեջ կատարել փոփոխություններ ու լրացումներ՝ համաձայն NN 1, 2 և 3 հավելվածների:

2. «Հայաստանի կույրերի միավորում» հաշմանդամների հասարակական կազմակերպության անդամ հանդիսացող` աշխատողների միջին ցուցակային թվի առնվազն 50 տոկոս տեսողությունից հաշմանդամ ունեցող ընկերությունների (այսուհետ` ընկերություններ) կանոնադրական գործունեության իրականացման արդյունքում վճարված ավելացված արժեքի հարկի և եկամտային հարկի գծով վճարված գումարները փոխհատուցելու նպատակով «Հայաստանի կույրերի միավորում» հաշմանդամների հասարակական կազմակերպությանը տրամադրելու համար Հայաստանի Հանրապետության աշխատանքի և սոցիալական հարցերի նախարարությանը հատկացնել 51,632.6 հազար դրամ՝ Հայաստանի Հանրապետության 2017 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Նվիրատվություններ այլ շահույթ չհետապնդող կազմակերպություններին» հոդվածով):

3. Սահմանել, որ սույն որոշման 2-րդ կետում նշված գումարները հատկացվում են`

1) ավելացված արժեքի հարկի գծով` 2016 թվականի 4-րդ եռամսյակի և 2017 թվականի ինը ամիսների գործունեության արդյունքների հիման վրա սույն որոշման N 4 հավելվածում նշված ընկերությունների կողմից Հայաստանի Հանրապետության պետական բյուջե վճարված, սակայն Հայաստանի Հանրապետության 2016 և 2017 թվականների պետական բյուջեից չփոխհատուցված գումարների փոխհատուցման համար` 29,111.3 հազար դրամ.

2) եկամտային հարկի գծով` 2016 թվականի 4-րդ եռամսյակի և 2017 թվականի ինը ամիսների գործունեության արդյունքների հիման վրա սույն որոշման N 4 հավելվածում նշված ընկերությունների կողմից Հայաստանի Հանրապետության պետական բյուջե վճարված, սակայն Հայաստանի Հանրապետության 2016 և 2017 թվականների պետական բյուջեից չփոխհատուցված գումարների մասնակի փոխհատուցման համար` 22,521.3 հազար դրամ:

4. Սահմանել, որ սույն որոշման 3-րդ կետում նշված գումարները Հայաստանի Հանրապետության աշխատանքի և սոցիալական հարցերի նախարարության գանձապետական հաշվից «Հայաստանի կույրերի միավորում» հաշմանդամների հասարակական կազմակերպությանը տրամադրվում են բյուջեների կատարման ընթացակարգերը սահմանող իրավական ակտերի պահանջներին համապատասխան` Հայաստանի Հանրապետության աշխատանքի և սոցիալական հարցերի նախարարության կողմից Հայաստանի Հանրապետության ֆինանսների նախարարություն ներկայացվող վճարային փաստաթղթերի հիման վրա:

5. Հայաստանի Հանրապետության աշխատանքի և սոցիալական հարցերի նախարարին` կազմել սույն որոշման 4-րդ կետում նշված փաստաթղթերը` հիմք ընդունելով «Հայաստանի կույրերի միավորում» հաշմանդամների հասարակական կազմակերպության կողմից տրամադրված`

1) սույն որոշման 3-րդ կետի 1-ին ենթակետում նշված գումարների դեպքում`

ա. Հայաստանի Հանրապետության օրենսդրությամբ սահմանված` 2016 և 2017 թվականների հաշվետու ժամանակաշրջանի արդյունքների հիման վրա, ընկերությունների կողմից ավելացված արժեքի հարկի հաշվարկներում արտացոլված` վճարման ենթակա գումարների փաստացի վճարումները հավաստող փաստաթղթերի (վճարման անդորրագրերի) պատճենները,

բ. ընկերությունների գրանցման վայրի հարկային մարմին օրենքով սահմանված կարգով ներկայացված ավելացված արժեքի հարկի հաշվարկների պատճենները.

2) սույն որոշման 3-րդ կետի 2-րդ ենթակետում նշված գումարների դեպքում` Հայաստանի Հանրապետության օրենսդրությամբ սահմանված`

ա. 2016 և 2017 թվականների հաշվետու ժամանակաշրջանների արդյունքների հիման վրա, ընկերությունների կողմից եկամտային հարկի վճարների հաշվետվություններում արտացոլված` վճարման ենթակա գումարների փաստացի վճարումները հավաստող փաստաթղթերի (վճարման անդորրագրերի) պատճենները,

բ. ընկերությունների գրանցման վայրի հարկային մարմին օրենքով սահմանված կարգով ներկայացված եկամտային հարկի հաշվարկների պատճենները.

3) հաշվետու ժամանակաշրջանում աշխատողների միջին ցուցակային թվի առնվազն 50 տոկոս տեսողությունից հաշմանդամ ունենալու մասին տեղեկանքը (ըստ առանձին ընկերությունների):

6. Սահմանել, որ`

1) Հայաստանի Հանրապետության պետական բյուջե փաստացի վճարված ավելացված արժեքի հարկը` սույն որոշման 3-րդ կետի 1-ին ենթակետում նշված գումարների սահմաններում, հաշվի առնելով սույն կետի 3-րդ ենթակետի պահանջները, ընկերություններին փոխհատուցվում են 100 տոկոսով.

2) Հայաստանի Հանրապետության պետական բյուջե փաստացի վճարված եկամտային հարկի վճարները` սույն որոշման 3-րդ կետի 2-րդ ենթակետում նշված գումարի սահմաններում, հաշվի առնելով սույն կետի 3-րդ ենթակետի պահանջները, ընկերություններին փոխհատուցվում են Հայաստանի Հանրապետության պետական բյուջե վճարված գումարի 61.19 տոկոսի չափով.

3) Հայաստանի Հանրապետության օրենսդրությամբ սահմանված ավելացված արժեքի հարկի և եկամտային հարկի վերաբերյալ համապատասխան հաշվետու ժամանակաշրջանների հաշվարկներում (հաշվետվություններում) արտացոլված` Հայաստանի Հանրապետության 2016 և 2017 թվականների պետական բյուջե վճարման ենթակա գումարներից ընկերությունների կողմից ավել վճարված գումարները (գերավճարները) սույն որոշմամբ սահմանված կարգով փոխհատուցման ենթակա չեն:

7. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՏԵՂԵԿԱՆՔ – ՀԻՄՆԱՎՈՐՈՒՄ
«Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու և  «Հայաստանի կույրերի միավորում» հաշմանդամների հասարակական կազմակերպության ընկերություններին ֆինանսական օժանդակություն ցուցաբերելու նպատակով Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունման վերաբերյալ
         1. «Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու և  «Հայաստանի կույրերի միավորում» հաշմանդամների հասարակական կազմակերպության ընկերություններին ֆինանսական օժանդակություն ցուցաբերելու նպատակով Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին» Հայաստանի Հանրապետության կառավարության որոշման նախագիծը (այսուհետ` նախագիծ) մշակվել է «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և 23-րդ հոդվածի 3-րդ մասին համապատասխան:

         2. Անհրաժեշտությունը
         «Հայաստանի կույրերի միավորում» հաշմանդամների հասարակական կազմակերպության (այսուհետ` Միավորում) ընկերություններին ֆինանսական օժանդակություն ցուցաբերելու խնդիրը բարձրացվել է 1999 թվականից` պայմանավորված «Ավելացված արժեքի հարկի մասին» և 2002 թվականից` «Պարտադիր սոցիալական ապահովագրության վճարների մասին» ՀՀ օրենքներում տեղի ունեցած փոփոխություններով: Համաձայն այդ փոփոխությունների «Ավելացված արժեքի հարկի մասին» Հայաստանի Հանրապետության օրենքի 15-րդ հոդվածի 21-րդ մասով նախատեսված` հաշմանդամների կամ արդյունաբերաարտադրական անձնակազմի աշխատողների միջին ցուցակային թվաքանակի առնվազն 50% հաշմանդամ ունեցող ավելացված արժեքի հարկ վճարողների կողմից պատրաստված ապրանքների և մատուցած ծառայությունների իրացման նկատմամբ հարկային արտոնությունը վերացվել է 2000 թվականի դեկտեմբերի 26-ին:

Մինչև 2001 թվականի հունվարի 1-ը գործող «Պարտադիր սոցիալական ապահովագրության վճարների մասին» ՀՀ օրենքի 5-րդ հոդվածի 3-րդ մասի համաձայն, այն տնտեսվարող սուբյեկտների համար, որոնց աշխատողների և սովորողների ոչ պակաս 50%-ը հաշմանդամ է, պարտադիր սոցիալական ապահովագրության վճարների դրույքաչափը սահմանված էր աշխատանքի վարձատրությանն ուղղվող միջոցների ընդհանուր գումարի 5%-ի չափով (2001 թվականի հունվարի 1-ից այդ արտոնությունը վերացվել է):

       3. Ընթացիկ իրավիճակը և խնդիրները:

        Նախագծով առաջարկվում է փոխհատուցել Միավորման անդամ հանդիսացող` աշխատողների միջին ցուցակային թվաքանակի առնվազն 50% հաշմանդամ ունեցող, ընկերությունների 2016 թվականի 4-րդ եռամսյակի և 2017 թվականի ինն ամիսների ընթացքում վճարված ԱԱՀ-ն ամբողջությամբ, միաժամանակ` ելնելով այն իրողությունից, որ համաձայն «Եկամտային հարկի մասին» Հայաստանի Հանրապետության 2010 թվականի դեկտեմբերի 22-ի ՀՕ-246-Ն օրենքի, սկսած 2013 թվականի հունվարի 1-ից, պարտադիր սոցիալական ապահովության վճարները ներառվել են աշխատողների պաշտոնային դրույքաչափերի մեջ, ուստի 2017 թվականին Հայաստանի Հանրապետության պետական բյուջեից փոխհատուցել նաև Միավորման կազմակերպությունների կողմից 2016 թվականի 4-րդ եռամսյակի և 2017 թվականի ինն ամիսների ընթացքում վճարված եկամտահարկի 61.19 տոկոսը, որն ըստ միավորման կողմից ներկայացված հաշվարկի կազմում է 22,521.3 հազար դրամ: 

Այսպիսով, պահանջվող գումարը առաջարկում ենք տրամադրել Հայաստանի Հանրապետության 2017 թվականի պետական բյուջեի 10 բաժնի, 04 խմբի, 01 դասի, «02. Ընտանիքի կենսամակարդակի բարձրացմանն ուղղված նպաստներ» ծրագրի գծով, մասնավորապես` ընտանիքի կենսամակարդակի բարձրացմանն ուղղված նպաստների գծով հունվար – հոկտեմբեր ամիսներին նախատեսվել է 32,915,288.8 հազար դրամ, փաստացի ֆինանսավորումը կազմել է 30,877,453.5 հազար դրամ, տնտեսվել է 2,037,835.4 հազար դրամ, որից Հայաստանի Հանրապետության կառավարության 24.08.2017թ. N 1047-Ն որոշմամբ վերաբաշխվել է 287,414.6 հազար դրամ, 31.08.2017թ. N 1073-Ն որոշմամբ` 10,758.2 հազար դրամ, ՀՀ կառավարության 2017 թվականի նոյեմբերի 9-ի նիստի օրակարգի 37-րդ կետով ընդունված որոշումով 988,000.0 հազար դրամ և նախարարություն ենթակայության «Ձորակ» հոգեկան առողջության խնդիրներ ունեցող անձանց խնամքի կենտրոն» պետական ոչ առևտրային կազմակերպության ննջարանային մասնաշենքում առանց օրինական հիմքի բնակվող 6 ընտանիքի բնակարանով ապահովելու նպատակով շրջանառության մեջ դրված «Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու ու գումար հատկացնելու մասին» Հայաստանի Հանրապետության կառավարության որոշման նախագծով ներկայացվել է  վերաբաշխման 76,559.1 հազար դրամ: 2017 թվականի նոյեմբերի 13-ի դրությամբ սույն ծրագրի ճշտված բյուջեով տնտեսված միջոցները կազմում են 675,103.5 հազար դրամ:

Վերոգրյալով պայմանավորված, առաջարկում ենք Հայաստանի Հանրապետության 2017 թվականի պետական բյուջեի 10 բաժնի, 04 խմբի, 01 դասի «02. Ընտանիքի կենսամակարդակի բարձրացմանն ուղղված նպաստներ» ծրագրի գծով առաջացած տնտեսումից 51,020.4 հազար դրամը և 10 բաժնի, 09 խմբի, 02 դասի «19. Ընտանիքի կենսամակարդակի բարձրացմանն ուղղված  նպաստներիի վճարման հետ կապված ծառայություններ» ծրագրի գծով առաջացած 612.2 հազար դրամն ուղղել Հայաստանի Հանրապետության կառավարության պահուստային ֆոնդ և այնտեղից «Հայաստանի կույրերի միավորում» հաշմանդամների հասարակական կազմակերպությանը տրամադրելու նպատակով հատկացնել նախարարությանը, որից`

ա. ավելացված արժեքի հարկի գծով` 2016 թվականի 4-րդ եռամսյակի և 2017 թվականի գործունեության արդյունքներով ինն ամիսների ընթացքում վճարված գումարների փոխհատուցման համար` ոչ ավելի, քան 29,111.3 հազար դրամ,

        բ. գործատուի կողմից վճարման ենթակա եկամտային հարկի վճարների գծով` 2017 թվականի գործունեության արդյունքներով ինն ամիսների ընթացքում վճարված վճարված հարկի գումարի 61.19 տոկոսը, որն ըստ միավորման կողմից ներկայացված հաշվարկի կազմում է 22,521.3 հազար դրամ: 

Հայաստանի Հանրապետության 2017 թվականի պետական բյուջեից հատկացվելիք գումարները հաշվարկվել են Միավորման առանձին ընկերությունների` 2016 թվականի 4-րդ եռամսյակի և 2017 թվականի ինն ամիսների ընթացքում ավելացված արժեքի հարկի և եկամտային հարկի համապատասխան գումարների վերաբերյալ Հայաստանի Հանրապետության աշխատանքի և սոցիալական հարցերի նախարարություն ներկայացված տեղեկությունների հիման վրա` ըստ համապատասխան հարկային տեսչությունների ներկայացված ԱԱՀ-ի և եկամտային հարկի վճարների հաշվարկների /հաշվետվությունների/ պատճենների: 

Նախագծով նախատեսված գումարները ենթակա են փոխհատուցման Միավորման ընկերությունների կողմից փաստացի վճարումները կատարելուց հետո` վճարման չափը և վճարումը հավաստող համապատասխան փաստաթղթերի, այդ թվում` հարկային տեսչություններ ներկայացված ԱԱՀ-ի և եկամտային հարկի վճարների հաշվարկների /հաշվետվությունների/ հիման վրա:


Ավելացված արժեքի հարկի գծով ներկայացված հաշվարկների համաձայն վճարման ենթակա գումարների սահմաններում փաստացի վճարված ավելացված արժեքի հարկի գումարները փոխհատուցվում են ընկերություններին` 100 տոկոսի, իսկ գործատուի կողմից 2016 թվականի 4-րդ եռամսյակի և 2017 թվականի ինն ամիսների ընթացքում վճարված եկամտային հարկի գումարների 61.19 տոկոսի չափով: 


4. Տվյալ բնագավառում իրականացվող քաղաքականությունը:


Սույն բնագավառում իրականացվող քաղաքականությունը միտված է լուծելու հաշմանդամների սոցիալական և նրանց հասարակությանը ինտեգրելու խնդիրները:


5. Կարգավորման նպատակը և բնույթը:


Նախագծի նպատակն է խթանելու Միավորման անդամ հանդիսացող` աշխատողների միջին ցուցակային թվաքանակի առնվազն 50% հաշմանդամ ունեցող ընկերությունների տնտեսական գործունեությանը, նրանցում աշխատող հաշմանդամների սոցիալական խնդիրները լուծելու և հասարակությանը ինտեգրելու նպատակով` պետական բյուջեից ֆինանսական փոխհատուցումներ տրամադրելու միջոցով:


6. Նախագծի մշակման գործընթացում ներգրավված ինստիտուտները և անձինք:


Նախագծի մշակման գործընթացում ներգրավվել են Հայաստանի Հանրապետության աշխատանքի և սոցիալական հարցերի նախարարության աշխատակազմը և Միավորումը:


Նախագծի մշակումն իրականացրել են նախարարության աշխատակազմի ֆինանսատնտեսագիտական և հաշվապահական հաշվառման վարչության տնտեսագիտական բաժնի և միավորման ֆինանսահաշվային ծառայության մասնագետները:

7. Ակնկալվող արդյունքը

Որոշման նախագծի ընդունման արդյունքում ակնկալվում է Միավորման անդամ հանդիսացող ընկերություններում աշխատող հաշմանդամների սոցիալական պաշտպանվածության ապահովումը:

ՏԵՂԵԿԱՆՔ
«Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու և  «Հայաստանի կույրերի միավորում» հաշմանդամների հասարակական կազմակերպության ընկերություններին ֆինանսական օժանդակություն ցուցաբերելու նպատակով Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազման մասին
       «Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու և  «Հայաստանի կույրերի միավորում» հաշմանդամների հասարակական կազմակերպության ընկերություններին ֆինանսական օժանդակություն ցուցաբերելու նպատակով Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության 2017 թվականի պետական բյուջեի ծախսային և եկամտային մասերում փոփոխություններ չի առաջացնում:

ՏԵՂԵԿԱՆՔ
«Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու և  «Հայաստանի կույրերի միավորում» հաշմանդամների հասարակական կազմակերպության ընկերություններին ֆինանսական օժանդակություն ցուցաբերելու նպատակով Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին» Հայաստանի Հանրապետության  կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին
       «Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու և  «Հայաստանի կույրերի միավորում» հաշմանդամների հասարակական կազմակերպության ընկերություններին ֆինանսական օժանդակություն ցուցաբերելու նպատակով Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:

ՑԱՆԿ
Իրավական ակտերի, որոնց հիման վրա կամ որոնցից օգտվելով մշակվել է «Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու և «Հայաստանի կույրերի միավորում» հաշմանդամների հասարակական կազմակերպության ընկերություններին ֆինանսական օժանդակություն ցուցաբերելու մասին» Հայաստանի Հանրապետության կառավարության որոշման նախագիծը
1. «Ավելացված արժեքի հարկի մասին» Հայաստանի Հանրապետության օրենք,

2. «Եկամտային հարկի մասին» Հայաստանի Հանրապետության օրենք,

3. «Հայաստանի Հանրապետության բյուջետային համակարգի մասին» Հայաստանի Հանրապետության օրենք,

4. «Հայաստանի Հանրապետության 2017 թվականի պետական բյուջեի մասին» Հայաստանի Հանրապետության օրենք:

ԱՄՓՈՓԱԹԵՐԹ
       «Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու և  «Հայաստանի կույրերի միավորում» հաշմանդամների հասարակական կազմակերպության ընկերություններին ֆինանսական օժանդակություն ցուցաբերելու նպատակով Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին» Հայաստանի Հանրապետության կառավարության որոշման նախագծի վերաբերյալ ՀՀ ֆինանսների  նախարարության առարկությունների և առաջարկությունների մասին

	
	Առարկության, առաջարկության հեղինակը (գրության ամսաթիվը և համարը)
	Առարկության, առաջարկության բովանդակությունը
	Եզրակացությունը

	1.
	ՀՀ ֆինանսների նախարարություն                    2017թ. նոյեմբերի 27-ի N 01/8-3/21678-17
	«Հայաստանի Հան​​րապետության 2017 թվականի պետական բյուջեում վերաբաշխում, Հայաստանի Հան​րա​​պետության կառավարության 2016 թվականի դեկտեմբերի 29-ի N 1313-Ն որոշման մեջ փո​​փոխություններ և լրացումներ կատարելու և «Հայաստանի կույրերի միավորում» հաշ​ման​դամ​ների հասարակական կազմակերպության ընկերություններին ֆինանսական օժան​դա​կու​թյուն ցուցաբերելու մասին» ՀՀ կառավարության որոշման նախագծի (այսուհետ՝ Նա​խա​գիծ) վերաբերյալ մեր իրավասությունների սահմաններում հայտնում ենք հետևյալը.

1. Նախագծի հավելված N 1-ով ներկայացված աղյուսակում «10 ՍՈՑԻԱԼԱԿԱՆ ՊԱՇՏ​ՊԱ​ՆՈՒ​ԹՅՈՒՆ»  տողի «Ցուցանիշների փոփոխությունը» վանդակի «0.0» թիվը անհրաժեշտ է փո​խա​րինել «(51,632.6)» թվով:

2. Հավելված N 2-ով ներկայացված աղյուսակներում «1011 ԱԾ03» և «1011 ԾՏ01» ծրագրային դա​սիչ​նե​րի «Ոչ ֆինանսական ցուցանիշներ» սյունակում նշված «(113)» թիվը անհրաժեշտ է փո​խա​րի​նել «(135)» թվով:
3. Հավելված N 3-ով ներկայացված աղյուսակում.
- 79571100-1 «փոստի առաքման ծա​ռա​յու​թյուն​ներ» գնման առարկայի մասով նախատեսվող նվազեցումը չի կարող իրականացվել, քանի որ «LSFinance» (ԳԳՕ) համակարգում հիշյալ գնման առարկայի մասով առկա են կնքված պայ​մանագրեր և ազատ մնացորդը կազմում է 0 դրամ:

- «Ընտանիքի կենսամակարդակի բարձ​րացմանն ուղղված նպաստների վճարման հետ կապված ծառայություններ» ծրագրի  հեր​թական հա​մա​րը անհրաժեշտ է նշել «19»:
	Ընդունվել է,

խմբագրվել է:

Ընդունվել է,

խմբագրվել է:

Ընդունվել է, համապատասխան չափով նվազեցվելու է  կնքված պայմանագրի գումարը:
Ընդունվել է,

խմբագրվել է:

	1.Նախագծի 1-ին կետում անհրաժեշտ է նշել ՀՀ կառավարության 2016 թվականի դեկտեմբերի 29-ի թիվ 1313-Ն որոշման լրիվ անվանումը՝ համաձայն «Իրավական ակտերի մասին» ՀՀ օրենքի 43-րդ հոդվածի պահանջների:

2.Նախագծի վերնագիրն անհրաժեշտ է խմբագրել՝ նկատի ունենալով նախագծի 2-րդ կետի պահանջները, որոնց համաձայն գումարը հատկացնում են ՀՀ աշխատանքի և սոցիալական հարցերի նախարարությանը՝ նրա կողմից «Հայաստանի կույրերի միավորում» հաշմանդամների հասարակական կազմակերպությանը տրամադրելու համար:


	Ընդունվել է,

խմբագրվել է:

Ընդունվել է,

խմբագրվել է:





